Stara bereza
Temna nička byla

mišac za chmarami,

lem my ša tam dvoje

za ručky trimali.
Prez chmary korotko

luči zašvitili,

prekrasny  berezy

jak šnih zabilili.

Pid starom berezom

ticho zme sidili,

oči jak uhliky

od lasky horili.

Slov nebylo treba

v solodkim objati,

i bez slov ša dast

lasku vyznavati.

Ticho kolo nas

lem zvizdy blikali,

što to tam za parik

zhory pozerali.

Blizko kolo nas

konari zapraskali,

asi nočny dravci

na lov ša vybrali.

Skoro čas utikal

už rosa padala,

v solodkim objaťi

mila zadrimala.

Solodkyj pocilunok

prebral jej z drimaňa,

poď ideme domu

bližyt ša svitaňa.

Mišačok ša stratil

rano ša  hlasilo,

pid starom berezom

tak dobri nam bylo.

Prideme i zaraň?

zašepkala mila,

totu strau berezu

jem soj obľubila.

Moloda už pije

Už i ja dospivam

vypiju i palinky,

už ňa naučili

toty staršy divky.

Už nejem sopľava

jak ša zňa šmijali,

už na diskoteku

zo sobom ňa žali.

Pribralam na bokoch

pehy ša stratili,

i modernyj učes

už mi urobili.

Takam jak modelka

chlopci ša všimajut,

žem byla pehata?

už nespominajut.

Ani chlopci za nami

nezaostavajut,

i oni moderny

už učesy majut.

Seredinom volosy

boky vyholeny,

na uchach obručky

majut zavišeny.

Boroda roznofarebna

i lancok na šyji,

žeby ša nam lechko

jak byčky vodili.

Diskoteka jak džungľa

što chceme robime,

na slušny zabavy

davno nechodime.

Tu zme šytky voľny

lem vydumujeme,

pijeme, kurime

často seksujeme.

Dobri že nam voľnosť

demokracija dala,

to lem Amerika

take dašto mala.

Dva somari

Išli dva somari

chvostami machali,

doteravy komary

zo ša odhaňali.

Čim dale ta vece

ich otravovali,

no po cilim tili

chvostom nedostali.

Vydumajte dašto

v taki horučavi,

žeby nas komary

tiko nekusali.

Tot somarskyj rozum

do kopy davali,

što keby zme ša

kuščik okupali?

Poskakali do vody

komary zletili,

pokaľ obidvome

vo vodi sidili.

Lem što postavili

už na nich šidali,

bo somarsku krov

strašni radi mali.

Nedobri zme vydumali

zajs na nas šidajut,

ľude ša kupajut

na nich nešidajut.

Ale posmoť na nich

jak ša naterajut,

že od nich komary
daleko chtikajut.

Požyčili masť

ša ponaterali,

už na nich komary

vecej nešidali.

I ľude ne šytky

tak jak my somary

oni na konary

už masť vydumali.

Frajirka z Benatok

Ked kvitla kalina
pri malim jaročku,

od todi jem hledal

sobi frajiročku.

Kalina odkvitla

lisťa opadalo,

šumnu frajiročku

ťažko ša hledalo.

Nebylo barz z čoho

ani vyberati,

toty najšumnišy

stihli ša vydati.

Bo staršy paribci

molody soj brali

a pro nas molodych

lem stary zostali.

Stary ša hnivali

na ocet zostali,

pro toty molody

že ša nevydali.

Dneskaj do žeňiňa

ša neponahľajut,

lem jak druh i družka

spolu nažyvajut.

Zbitočni manželstvom

by ša zavjazali,

a može o rik, dva

by ša rozvodžali.

I ja čekal dovho

daleko jem zašol,

v slnečnim Taliansku

čorňavu jem našol.

V Benatkach na gondoli

zme ša zoznamili,

Benatky prekrasny

tam zme zakotvili.

Na namesti Marka Pola

malyj bufet mame,

pridte na dovolenku

dobru pizzu mame.

Tirak

Cilyj žyvot na kolesach

za každoho času,

kolesa mu uberali

vytičenu trasu.

Spalňa i jidalňa

maleňka kabyna,

neraz dovho doma

čekala rodina.

Draha šelijaka

pered nim stojala,

do ďaľav jak nitka

dovho ša ťahala.

Nemal času za volantom
krasu pozerati,

ked ša chotil zdravyj

do ciľu dostati.

Ked spanok prichodil

dakde zakeruje,

v maleňki kabyňi

ničku prenočuje.

Nedovolit za volantom

sobi podrimati,

velike neščasťa

by ša mohlo stati.

Kilometer za kilometrom
tachometer pripisuje,

tirak na miliony

už ich odhaduje.

Dobrodružne, lakave

povolaňa tiraka,

na každyj deň trasa

nudna i jednaka.

Veľa raz po trati

musit odpočivati,

unavenyj za volant

nemože šidati.

Každyj ša chce šťastňi

vernuti do domu,

žeby odpočinul

nabral silu novu.

Cirkus v seli

Putujut cirkusanti

zo sela na selo,

ľude ich vitajut

bude dnes veselo.

Kuzelnici, akrobati

šelmy trenovany,

maringotky maly

traktorom ťahany.

Stavľajut šapito

už divakiv majut,

maly diti nato

radi pozerajut.

Take dašto v seli

iši nevidili,

no i toty staršy

ša tu poschodili.

Rozhlas oznamuje

prite posmotriti,

što ste nevidili

budete viditi.

Veľa ľudi večur

tam ša poschodilo,

na dobrim programi

dobri ša bavilo.

Najvece zo šaška

ľude ša šmijali,

no najvekšu radisť

maly diti mali.

I drezura džvirjat

barz ša im pačila,

jak soj na tigrovi

opička cvičila.

Ľuďom ša pačilo

dovho im ľapkali,

a dakotry čisla

im zopakovali.

Viagra zabrala

Prišla žena k dochtorovi

na muža ša sťažuje,

iši je nestaryj

už mu nefunguje!

Čom neprišol muž?

vypadate zdrava,

sťažnosti od nemocnici

za rohom do prava!

Jem zdrava dochtore

dobri ša mi darit,

ale mi chybuje

ša mu nepostavit.

Zazraky z tym iši

nezname robiti,

ale prite z mužom

možeme  skusiti.

Zaťal polovičku

viagry mu dajte,

može ša postavit

v posteli čekajte.

Nezabere polovička

pak mu cilu dame,

zaťal lipšy liky

na toto nemame.

Prite mi povisti

jak to fungovalo,

može piv tabletky

iši bude malo.

Prišla žena radostna

pan doktor zabrala!

od večera do rana

jem ša milovala.

Mala tabletočka

a ho postavila,

iši raz ďakuju

teper jem ožyla.

Už jem chcela chlopa

druhoho hledati,

Vy ňa na sťažnosti

chotili poslati.

Z opic pochadžame?

Z lasky ľude na švit

šytky prichadžame,

vedci tverďat, že

z opic pochadžame.

Jak teper žyjeme

dakoli nežyli,

može že opici

na švit nas rodili.

Nichto nebyl pri tim

to lem dokazujut,

najbliže ša opici

ľuďom približujut.

Doba išla do peredu

šytko ša minulo,

z opic ša rozumne

ľudstvo vytvorilo.

Jak opici i teper

dakotry ša chovajut,

i ked už v praloši

davno nebyvajut.

Svojich predkiv mravy
dakotry z nas majut,

iši jak opici

ša často chovajut.

Zme narod vzdelanyj

slušni ša chovajme,

na hniv i na hadky

dovod nehledajme.

Chto chce zloí robiti

šancu mu nedajme,

opiči umysly

v zarodku trestajme!

Nova metoda

Na bolesti zubiv

slečna ša sťažuje,

zubar poklepkavat

kotryj nefunguje.

Zubar začal slečnu

už ohmatavati,

ku koriňu zuba

chotil ša dostati.

Rozťahnite nohy

vložku založyme,

tot boľavyj koriň

kuščik pomastime.

Čom by jem pro koriň

nohy roztihovala?
ja tam dolu zuby

v žyvoti nemala.

To nova metoda

z doly učinkuje,

tak ša bezbolestni

už zuby blombuje.

Nohy rozťahnula

vložka jej tlačila,

toto nova metoda

ša i zapačila.

No vidite slečno

a ste ša bojali,

odrazu Vas zuby

boliti prestali.

Možu ša i zaraň

u Vas objidnali?

može bude trebalo

druhyj blombovati.

Barz tu veľo chodit

zuby blombovati

možu tak o tyždeň

zajs Vas objidnati.

A tak kažydj tyždeň

zuby blombovala,

ani tiko zubiv

už v ustach nemala.

Chmuravyj mišac

Pozerat mišac večur

z hory do rybnika,

zrazu vidit tam

svojoho dvojnika.

Barz ša začudoval

pro ňoho zo nove,
žeby zme švitili

v noči obidvome?

Dvojnik mu z rybnika

šyko opakoval,

jaky mu pohyby
z hory ukazoval.
Neopakuj zamnom

što soj dovoľuješ!

iši ša nezname

a už vydumuješ?

Nemožeme dvome

cilu nič švititi,

mušu ťa dvojniku

z drahy odstaviti.

Cilu nič na sebe

krivo pozerali,

čom ša mišac chmuriš?

zvizdy ša žvidali.

Tot dvojnik v rybniku

už mi konkuruje,

stanu ja mu na karch

lem naj neprobuje.

Nebuď hlupyj mišac

ty nemaš dvojnika,

to lem ša odražat

tvi obraz z rybnika!

Popozeraj lipše

i my tam švitime,

to lem obraz svi

v rybniku vidime.

Mišac ša zašmijal

už nemat dvojnika,

to lem obraz joho

odražat rybnika.

Škola v prirodi

Pomožte paribci!

už to na ňa ide,

dovho už tu čekam

frajir už nepride.

Pomožeme slečno

vyberte jednoho,

ked už nečekate

frajira svojoho.

Teper cholem dvome

pak budu vidila,

či ša robota ich

mi bude pačila.

Spokijna jem byla

dobri ša trimali,

asi neperšyj raz

už to probovali.

Prite každyj večur

budu vas čekala,

takych harcovnikiv

dovho jem hledala.

Frajirovi povim

žeby už nechodil,

vin taku robotu

nikda by nezrobil.

Chotilam frajira

kuščik pidučiti,

ale vas jak vidžu

netreba učiti.

De ste lem paribci

na toto chodili?

taky slečny jak Vy

často tu chodili.

Bude sobi ista

dobru praks už mame,

keby ste neprišli

druhu počekame.

Moja kamaradka

chce ša pidučiti,

možeme paribci

tu na zaraň priti?

Obidvi možete

šmilo zaraň proti,

šolne nebudeme

tu od vas prositi.

Odkaz staroho jeleňa

Varjat guľaš poľovnici

voňa dookola,

jak keby na ražňi

opikali vola.

Šytky što tam bali

sobi poplakali,

samovraždu od jeleňa

nikda nečekali.

Dovhy roky na ňoho

v liši poľovali,

keby ša nezabil

by ho nedostali.

I včera na ňoho

tak ša rychtovali,

žeby skoro stali

v chati nočovali.

V noči prišol jeleň

stih im napisati,

že už ho nemušat

vece nahaňati.

Šytky ste babraci

znate ša chvaliti,

nehodni ste jeleňa

staroho trafiti.

Bylo mi vas ľuto
i toty koruny,

što ste na patromy

na mene minuli.

Mušil jem ša z toho

už sam zastiliti,

žeby ste soj mohli

guľaš navariti.

Pušku jem soj žal

tak tverdo ste spali,

jak ked rižut drva

tak ste tam chrapali!

Nepijte palinku!

trasut ša vam ruky,

dokazom sut toho

zdiraveny buky!

Dobru chuť na guľaš!

na ňa spominajte!

poľovnicky listky

radše odovzdajte!

Hluposť v každim viku

Čudujeme ša že hlupy

dva na tri tarajut,

no i mudry neraz

hlupy reči majut.

Nečudo! bo hlupy

vzdelaňa nemajut,

ale od dakoho

i hluposť zberajut.

I titulovany neraz

hluposť vydumajut,

i toty skuseny

što už praks v tim majut.

Hlupomu povime

nekacaj tyhlupyj!

rozumnomu nepovime

že mat mozok dutyj.

Nichto nedokonalyj

kažydj kiks zrobime,

ale nam odpusťat

ked ho napravime.

No ked už statnici

chyby opakujut,

ľude sut sklamany

už nedovirujut.

Nemožut do nekonečna

ľuďom sľubovati,

slovo politika

treba dotrimati.

Diti na rodičiv

tyž ša pohnivajut,

ked dašto sľubili

potim im nedajut.

Tam de dobra vlada

tam nenadavajut,

ani jej tak často

jak my nemiňajut!

Zvoľme i my sobi

taku mudru vladu,

budeme spokijny

dvihne nam naladu

Što soj dame?

Pošidali chlopi

bešida začala,

što soj objidnajut

kačmarka čekala.

Že pivo soj dajut

do peredu znalal,

jak ich uvidila

už ho čapovala.

Žvidal ša jej jeden

što nove dostala,

na regal na fľašku

rukom ukazala.

Dostali zme novu

to pro chlopiv raj,

na ňi napisano

že „Tatransky čaj“.

Nezme maly diti

žeby čaj zme pili,

ste dočapovali

dajte nam po pivi.

Z toho  čaju dajte

nam okoštovati,

može že nam bude

tot čaj smakovati.

Naľala po štamperliku

chlopi koštovali,

taku dobru palinku
tu iši nemali.

Dakte nam po decu

palinka neplana,

budeme kolo ňoj

siditi do rana.

Nebudete chlopi

tot čaj učinkuje,

bo už vam jazyky

šytkym rozvjazuje.

Pid stolom do rana

už by ste ležali,

keby ste soj pivom

tot čaj zapivali.

Študujme- čitajme!

Chto na sobi robit

za naukom prjahne,

tot človek v žyvoti

daleko doťahne.

Naročnyj na sebe

ša zdokonaľuje,

svoji vedomosti

dale rozšyruje.

Nedobri na sebe

odrazu skakti,

toto što nas bavit

treba soj vybrati.

Što nam škola dala

veľo zabudame,

no što nas bavit

v pamjati trimame.

Ked robime lem

toto što nas bavit,

ne jeden na špičku

vedy ša postavit.

Ne veľo tych ľudi

što ša tam dostanut,
Nobelovu cenu
zato dostavajut.

Taky ľude od mala

velikyj talent majut,

do tajomstva vedy

dveri otvorjajut.

Takym ša v žyvoti

šytky nestaneme,

ale dobrym rozumom

v dačim pomožeme.

Nemusime denni

nad knižkom siditi

z času na čas treba

ša i zabaviti.

I dobra zabava

rozum potrebuje,

bo rozumom človek

veľo rozhoduje.

Žyl jeden mnich

Žyl jeden mnich

mal veľo knih,
mudryj i vzdelanyj

denni četal z nich.

Žyl druhyj mnich

mal vece knih,

ale mudryj nebyl

malo čital z nich.

Zyšli ša raz dvome

mudryj ša žviduje,

či i vin zos knižok

kažydj deň študuje.

Nejem takyj hlupyj

knižky študovati,

ľude zamnom choďat

kniťky požyčati.

Knižky na ňa robľat

treba rozum mati,

čom by jem ich mušil

denni študovati.

Z požyčaňa knižok

dobri sobi žyju,

zaraň nove auto

kupiti rychtuju.

Povič  što maš z toho

že jes z nich vzdelanyj?

ani auto nemaš

chodiš obtorhanyj.

Rozdumoval mudryj

dal pravdu hlupomu,

nese dobri žyti

človeku mudromu.

Knižky pereč ital

zbitočny už byli,

a tak sobi z hlupym

knižky vyminili.

Hlupyj ich požyčal

vin dale študoval,

komu nit pomoči

tot už dobojoval.

Holubjača rodina

Povidala jedna žena

holuby radi mame,

veľo kosti malo mesa

radi obhryzame.

Nečudo, že potim

zuby ša nam lamut,

zubari na holubach

našych zarabľajut.

Každyj druhyj deň

dašto ša odlame,

už i rodinnoho

zubara trimame.

Ale ne rodina

tem tak ho volame,

rad je, že robotu

často mu davame.

Stara baba od nich

tak ich dolamala,

i z hory i z doly

protezu dostala.

Polamany zuby

nam ši blombuje,

abo zo zuba na zub

mostik pripravuje.

Dobri natim diti
ked ich zvylamujut,

iši druhy zuby

ša im ukazujut.

Ale holubjaču

naturu nemame,

často tak jak psy

doma ša hadame.

Musime už dašto

druhe vydumati,

tak veľo holubiv

nedast ša trimati.

Ale už je pizno

malo zubiv mame,

asi ša na kašu

šytky teper dame.

Trebalo za moloda

zuby sanovati,

mohli nam teper

pervy vytrimati.

Lov na muža

Na lavočki v parku

slečna soj sidila,

povnu piňažeňku

na ni zochabila.

I vin išol parkom

pravi odchodila,

kuščik postojala

na ňoho smotrila.

Otvorena piňaženka

na lavci ležala,

na ňoho zos fotky

divka ša šmijala.

Veľo mkorun bylo

ani nepočital,

že to daka finta

i z tym už počital.

Barz ho pokušalo

dašto z ňoj minuti,

no najdenu vec

človek mat vernuti.

Našol tam adresu

znal de už byvala,

že či ju prinese

može už čekala.

Dovho nerozdumoval

divka ša vetrala,

zo slzami v očach

piňazi hledala.

Čom plačete slečno?
dašto ste stratili?

na lavočki piňaženku

ste nezochabili?

Jak keby zahrmilo

tak ša zašmijala,

dovho ho v tim parku

potim cilovala.

Tota piňažeňka

štastnym ho zrobila,

ona soj česnoho

muža ulovila.
Nechoče koruny

Čom ste ša tak didu

od rana zasmutili?

što? može vam pčoly

z uľa odletili.

Čom ša stara babo

tak hlupi žviduješ!

dochodky zvyšujut

što o tim nečuješ?

Mali by ste ša z toho

didu radovali,

že budeme teper

vece korun brali

Nemam dovod babo

barz ša radovati,

nebudu mal komu

koruny davati.

Nekuru, nepije

dobri sobi žyju,

ja toty koruny

barz nepotrebuju.

Vy normalnyj didu?

od peršoho čuju,

a ja jak ďablica

na každu korunu.

Ani ja diti nemam

ale potrebuju,

iši ša paradžu

rada ša maľuju.

Vidžu , že jak striga

jes namaľovana,

može bys ša babo

iši vydavala?

Keby ste ňa žali

ja by ša tišyla,
ja by Vam koruny

kuščik preridila!

Lem nedavno jem ša
jednoj strigy zbavil,

žeby jem soj taku

jak ty na karch hvadil.

Plakali divčata

Plakali divčata

ked zme rukovali,

nejedna svojoho

ste vyprovadžali.

Neplačte divčata

čom by ste plakali,

šak lem pro vas mamy

našy nas chovali.

Lem keby zme šťasťa

na ti vojni mali,

žeby zme ša zdravy

domu navertali.

Chlopciv vyprovadžame

chlopi ša verneme,

što zme zameškali

šytko doženeme!

Spominati na vas

na vojni budeme,

listočok ti svoji

každyj napišeme.

Keby ste vidili

jak ša radujeme,

ked jeden druhomu

fotky ukažeme.

Ked zme už po zuby

šytkoho dos mali,

pri naladi fotky

vašy nas trimali.

Nejednomu slza

na fotku upala,

ked mu dovho mila

pismo nepisala.

Za pismo na vojni

drepy zme robili,

za pismo od miloj

nohy nebolili.

Byli tam i taky

nikoho nemali,

zato soj na vojni

divčata hledali.

Vino budu pila

Už nebudu vece

planu vodu pila,

už jem sobi hektar

vinici kupila.

Sudy derevjany

i pivnička mala,

budu sobi vinko

dobre dorabľala.

Nebudu už sama

vinko dorabľala,

pohledam ja sobi

dobroho vinara.

Dobri obrobena

se vinici bude,

budut zaviditi

nam jej šytky ľude.

Našla jem miloho

vinara od kosti,

vinko naše bude

najlipšoj akosti.

Sonca veľo bylo

hrozna dozrivali,

jak zlaty guľočky

tak ša ligotali.

Rodina pomohla

hrozno otorhala,

vina bylo veľo

a pivnica mala.

Sudy byli povny

zbitok zme prodali,

no taku urodu

malokotry mali.

Vinko nam v pivnici

šumni dozrivalo,

i veľo burčaku

iši nam zostalo.

Už my z milym vodu

piti nebudeme,

jak dozrije vinko

potim ša vozmeme.

Zdravyj rozum poklad naš

Nedobri ša trimati

rozuma čudžoho,

lem my ša trimajme

rozuma svojoho.

Nato mame rozum

potrapme kus joho,

nenaleťme nikda

na rozum planoho.

Každyj mozog naš

inšak rozdumuje,

na dobrych i zlych

ľudi rozdiľuje.

Dachto jak motor

mozog naštartuje,

na šytko pohotovo

mudro reaguje.

Sut taky što mozog

dos dovho štartuje,

i dovše im trvat

kym zareaguje.

Podľa reči vzdelanosť

človeka pozname,

takych ľudi radi

v žyvoti stričame.

Svoju mudrosť radi

druhym rozdavajut,

se tam de je treba

druhym pomahajut.

Dakotry svi rozum

lem na zlo trimajut,

nič inšoho lme zlo

v žyvoti konajut.

Veľo takych planych

midži sobom mame,

množat ša jak hriby

i ked ich trestame.

Chraňme ša se takych

ša im vyhybajme,

lechko nas oklamut

ale ša nedajme!

Totalita

Totalita jak jej zveme

nebyla až taka plana,

i ked svoji chyby

jak každyj režim mala.

Chudobnyj, bohatyj?

ona nepoznala,

i ked dakotra vrstva

kus lipše ša mala.

Štat mal šytko v moci

i bohatnul z toho,

dokazal robotu

najti pro každoho.

Ľudsku tvar režimu

len trebalo dati,

škoda, že to Dubček

nemich dokazati.

Tota ľudska tvar

dakomu nepasovala,

a tak planovana

nehoda ša stala.

Chyby zme robili

trebalo odstraniti,

nemušilo šytko

mocov ša riaditi.

Kus voľnosti ľuďom
tyž trebalo dati,

žeby svoju viru

mohli uznavati.

Urobili zme tak

jak zme urobili,

može ani tak

až zme nechotili.

Chudobnych, bohatych

todi zme nemali,

hneskaj veľo ľudi
už milionari.

Škoda už plakati

tak mušilo byti,

Ameriki zme ša

chceli približyti.

Pozname hriby?

Veľo druhiv hrib

rosne po cilim šviti,

v enciklipedii ich

možeme viditi.

Koli rosnut a de

i jak ša zberajut,

dakotry jak dvojčata

tak ša podobajut.

Kotra jedovata?

to sami nezname,

tam podrobnyj popis

jak ich rozpozname.

Hribari-amateri

lem toty zberame,

kotry v našim liši

už dobri pozname.

Dumame, že najlipšy

što v kobriku mame,

što ša nam nepačat

ta do nich kopame.

Veliku encikopediu

do lisa nevozmeme,
z kapesnym atlasom

už soj pomožeme.

Do toj što zme kopli

by zme ľutovali,

lem zato, že zme ju

iši nepoznali.

Smačny jedly hriby

my ich nezberali,

v polivci abo naloženy

by nam smakovali.

Dakoli nadarmo

z lisa ša vertame,

toty zme nenašli

što dobri pozname.

Ked pozorňi atlas

soj preštudujete,

lisa naporožňo

domu nepridete!

Demokracia
Demokracia dobra

ne taka jak naša,

ja keby nebyla

dovarena kaša.

Dovho jej varime,

barz nam nesmakuje,

je nedovarena,

štoskaj ji chybuje.

Politici do ňoj

koriňa mišajut,

už i zahraničnych

veľo dovažajut.

Kuchariv je veľo

zato ša hadajut,

nijaku dobru chuť

dati ji neznajut.

Ľuďom sľubovali

bude smakovala,

žadna vlada iši

to nedokazala.

Prišol novyj kuchar

kaša rozvoňavala,

nova vlada koriňa

naše už dostala.

Palci im trimajme

žeby neprihorila,

žeby ša konečni

kaša dovarila.

Recept majut dobryj

už ho predložyli,

keby ša vydaril

by zme ich chvalili.

Už na kašu dobru

chuť sobi robime,

bo my na Slovensku
lem dobru varime.

Cena bude prijatelna

može pro každoho,

bude navarena

z tovaru našoho?

Opozicia

Opozicia je nato

žeby oponovala,

ale što je dobre

žeby to priznala.

Od opozicii našoj

dalo ša čekati,

proti koalicii budut

tverdo bojovati.

Ťažke to bude mala

naša nova vlada,

schodza parlamentu

už to ukazala.

Programove vyhlašiňa

tak skritizovali,

jak keby hlupaci

ho pripravovali.

Nič v ňim neje dobre

oni lipše mali,

cilu dobu pro dobro

ľudi bojovali.

Viďat do peredu

neomylny ľude,

z Ficovym programom

že nedobri bude.

Nova vlada znat

z čim ša zavjazuje,

buducnosť pro ľudi

lipšu pripravuje.

Ked sľuby nesplnit

potim kritizujte,

do peredu nikoho
už neodsužujte!

Vaša vlada toho

veľo nedokazala,

doba visem rokiv

pro Vas byla mala?

Ste rozumny ľude?

za dobroho bojujte!

toto što je dobre

za toto hlasujte!

Vladnyj program

Každa vlada program

dobryj pripravila,

ale ani jedna

sľuby nesplnila.

Dobri ša sľubuje

no žyvot čaruje,

ne šytko tak vyjde

jak ša naplanuje.

De zostali sľubovany

dvojnasobny platy?

dovho vladnul Dzurinda

neznal dokazati.

Nichto neje jasnovidec

lechke by to bylo,

šytko sľubovane

by ša naplnilo!

Nesplnitelny sľuby

treba vynechati,

dobri sobi treba

šytko rozdumati.

Ľude nspokijny

dosť už sľubiv mali,

sľuby nesplneny

funkcii zostali!

Na menšy funkcii

šytky ša dostali,

ale ministersky

platy im zostali.

Funkcii što zastavali
teper kritizujut,

zato bo už oni

hori nebačujut.

Silov, mocov dokazujut

že dobri robili,

že najhoršu vladu

teper zme zvolili.

Holova ne holova

už blesky litajut,

zajs jak maly diti

sobi nadavajut!

Misto mora Domaša

Bišiduje muž i žena

sobi spominajut,

že už teper ľude

lipšyj žyvot majut.

Od rana do večera

lem zme gazdovali,

žeby našy diti

lipšyj žyvot mali.

Už ša vyučili

robotu hledajut,

mušat v zahraniči

bo doma nemajut.

A my od maleňka

tak ťažko robili,

posmoť ani pri mori

zme mužu nebyli.

Lem v televizii

na more smotrime,

teper by zme mohli

čom tam nechodime?

I ty by ša chotil

v mori okupati?

nebudu ša učil

na starisť plavati!

Lem na kraji mora

by zmes oj sidili,

vlny našy tila

by kus perehrili.

Stačit nam jaročok

što teče prez selo,

ale ku moru iti

by ša mi nechcelo.

Cholem naše more

poďme posmotriti,

Domaša nedaleko

choču jej viditi.

Syn nas tam odveze

včera mi povidal,

že nam na Domaši

chatu už objidnal.
Malyj stan

Kupil malyj stan

vyšku mal porjadnu,

jak že ja ša Bože

v tim staňi naťahnu?

Frajirku mal malu

problem nerobila,

iši jedna taka

by ša tam zmistila.

A tak rozdumoval

či druhyj kupiti,

abo iši menšyj

a spolu zošyti?

Ked zošyješ dva

bude promokati,

ani ty ani ja

nebudeme spati.

Žeby ti na nohy

v staňi neťahalo,

velikyj kupiti

stan by nam trebalo!

A tak jej posluchal

vekšyj soj kupili,

často stanovati

prez lito chodili.

Povidat frajirka

dobri i molomu,

ja sobi zo stanom

nelamu holovu.

No teper ša možeš

ponatihovati,

nebudut ti nohy

zo stanu trčati.

Budeš dobra žena

dobri jes vydumala,

budeš o domacnosť

dobri ša starala.

I ked budut diti

šytky ša zmistime,

prirodu ľubiti

i ich naučime.

Konec prazdnin

Už ša vam škoľari

prazdniny skončili,

dos tepla i vody

ste sobi užyli.

Netrebalo sobi

rozum namahati,

sem tam ste soj mohli

dašto prečitati.

Dva mišaci voľna

ste soj užyvali,

do učiňa rodiče

vas nenahaňali.

Cez prazdniny veľo

može ste zabyli,

što ste ša pered tym

v školi naučili.

Do dalšoho ročnika

už postupujete,

znamy spolužaci

znova ša stritnete.

Vedomsti novy

v školi naberajte,

svojich učiteliv

dobri posluchajte!

Rozumnych vas učiteli

choťat vychovati,

za ich obetavosť

treba ďakovati.

V žyvoti rozumnyj

nikda ša nestratit,
toto mudre heslo

už od davna platit.

Tot najkrajšyj kvitok

sobi porychtujte,

chto vas bude učil,

tomu ho darujte!

Staryj dobryj zvyk

treba dotrimati!

každoho kvitočok

znat poradovati.

Oheň žyvota

Zapalime derevo

pomaly nam tlije,

priložyme druhe

už nas lipše hrije.

Priložyme trete?

už oheň nastane,

z maloho ohnika

velikyj ša stane.

I my tak v žyvoti

šytky začiname,

z maloho človečika

dospelyj ša stane.

Derevka žyvota

sobi prikladame,

jakyj oheň rozložyme

tak ša zahrivame.

Nekaždomu ša podarit

vatru rozložyti,

dachto iši nezačal

musit odchoditi.

Chvoroba, nešťasťa

ľudi navšivuje,

rozložyti oheň

im nedovoľuje.

Dakotry na oheň

už neprikladajut,

v čepčiku ša rodili

sluhiv nato majut.

Veľo cilyj život

pri malim ohniku,

netužyt žeby mal

vatru barz veliku.

Zato nepotrebuje

už vatru veliku,

dožyje svi žyvot

pri malim ohniku.

Smaržy rosnut!
Rad chodžu po liši

na začatku jari,

či ša iši smaržy

tam neukazali.

Iši šnih po liši

už ša vypichujut,

hnedy klobučiky

už nam ukazujut.

Radisť pozerati

serce ša raduje,

jak jeden pri druhim

ša nam ukazuje.

Chto neznat de rosnut

naj radše nechodit,

veľo ša po liši

nadarmo nachodit.

Dobryj hribar znat

koli a de rosnut,

ale pozor! jedovaty

midži nima rosnut.

„Ušiak obrovský“

po slovensky volame,

takyj do košyka

nikda nedavame!

Bo lem raz možeme

ho okoštovati,

ale nikda nebudeme

už hriby zberati!

Ale ostatni jedly

šmilo soj zberajme,

že nam dašto bude?

obavy nemajme.

Na cibuľki z jajcom

barz dobri smakujut,

i nelabužnici

palci oblizujut.

Bohatyj ulovok

ked na nich pidete,

može naporožňo

z lisa nepridete.

Švitit mišac

Švitit mišac v noči
šytko kontroľuje,

zašvitit soj šadi

či každyj nočuje.

Vidit tam vojaka

aha? teť hľadkuje,

chudak bezdomovec

pid mostom nočuje.

Bude mu do rana

pid tym mostom zima,

oj jak mu chybuje

tepleňka perina.

Zašvitit do zavodu

stražnik sobi drime,

ked ticho prideme

ta ho nezbudime.

Doma ťažko robil

čom by soj nepospal,

v noči do zavodu

nichto ša nedostal.

Što to tam pri banki?

tini ša prikradajut,

što lem toty dvome

v noči tam hledajut?

Dveri tak jak doma

sobi otvorili,

oni ša na lupež

dobri pripravili.

Otvorili trezor

piňazi zobrali,

i ked policajti

banku vartovali.

Nedaleko od banky

motor parkovali,

dnes nichto nepride

spokijni soj spali.

To lem dochtor v službi

može soj drimati,

ked treba sestrička
pride ho zohnati.

Veľo toho vidit

mišac každoj noči,

ale je vysoko

nehoden pomoči.

Na salaši

Na salaši krik

ženy baču bije,

nestarat ša o vivci

lem palinku pije.

Dunčo baču branil

kopla i do ňoho,

nebudeš zastaval

pijaka takoho!

Kabat ji roztorhal

barz ša nazlostila,

na salaši oboch

dobri vymastila.

Nebij už ňa ženo

už nebudu piti,

od hneskaj ovečky

ja budu dojiti!

Ovečky podoju

budeš lem smotrila,

ale smačnyj syr

ty budeš robila.

Žinčica je zdrava

od dnes budu piti,

vece už do korčmy

nebudu choditi.

Graty štos pobila

novy obstarame,

baran už neskače

zaraň ho prodame.

Ani jes ňa ženo

barz nesanovala,

že jes tiky graty

nami potrepala.

Na barani holovi

dobri ša trepali,

už zme novy graty

barz potrebovali.

Bača ša polipšal

lem dobrotu robil,

do kince žyvota

do korčmy nechodil.

Sťažnosť na Gerlachu

Taky študovany

vlady kritizovali,

zak jak keby horoch

na stinu metali.

Žeby Vas volili

ste nasľubovali,

najlipšy koryta

ste soj rozdavali.

Ste nezodpovidny

dakotry babraci,

ale do jednoho
porjadny pijaci.
Vystupime vyše

ša im pohrozili,

spoločni na Gerlach

rano vystupili.

Pošidali na skaly

Bohu ša molili,

žeby im odpustil

ked ho vyrušyli.

Nedobra je vlada

pomož pane Bože!

kedd ty nemožeš

chto už nam pomože?

Nespokijny ľude

tu protest davame,

bo už veľo rokiv

lipše ša nemame.

I ja dobri vidžu

nespokijny ľude,

každyj jeden v pekli

potrestanyj bude!

Nebude ani jeden

tam soj mulatoval,

jak Lucifer pisne

tak bude pracoval.

Ale iši kuščik

ľude vytrimajte,

iši jeden vladi

daku šancu dajte!

Vodne polo

Štiri kozy z capom

pri vodi skakali,

na potoci husky

vodne polo hrali.

Pri tim športi husky

tak ša rozgagali,

kurky a i kačky

k vodi prilakali.

Dobre polo hrali

i goly davali,

lem sudcovi gunarovi

hosti nadavali.

Trimal pri domacich

bo ho pidplatili,

to i šlipy kury

z bereha vidili.

Nalada gradovala
hosti prohravali,

zhnity paradajky

do ňoho metali.

Ty stare nemehlo!

nauč ša piskati,

bo sťa bude pirja

po vodi litati!

I ľude dakotry

horše ša chovajut,

až plano sluchati,

jak soj nadavajut.

Neraz facky litajut

šytko rozbivame,

a potim že zdravyj

ľudskyj rozum mame?

Naj šport bude športom

de soj oddychneme,

pro hluposti druhych

ša znervozňujeme.

Každyj šport krasnyj

ked čestni bojujut,

lem taky suboji

ľudi priťahujut.

Panska jazda
Molody ženači

dovho ša nevidili,

velike stritnuťa

v Tatrach soj určili.

Taku pansku jazdu

soj naplanovali,

ale svoji ženy

zo sobom nežali.

Ženy oklamali

školiňa podnikove,

zak jak obyčajni

niš pid soncom nove.

V Tatrach sobi chatu

dobru objidnali,

misto žen milenky

soj tam zavolali.

Piňazi dos mali

sobi našporili,

što ša im pačilo

lem toto robili.

Se domu mobilom

večur zavolali,

jakyj ťažkyj deň

dnes od rana mali.

Od rana do večera

lem ša vzdelavame,

a na zaver ťyždňa

iši skušky mame.

Každyj ženi volal

jak mu tu chybuje,

ani tota strava

barz nam nesmakuje.

Ale šytko prasklo

jedna ša doznala,

ti chati najlipšu

kamaratku mala.

Teplyj vitrik

Teplyj vitrik dul

ked ša spoznali,

što ša šytko stane

to iši neznali.

Pid javorom sobi

oboje sidili,

zaľubeňi sobi

do oči smotrili.

Tak začinat laska

i nežne šepkaňa,

lem na ňu dumame

neprichodit spaňa.

Barz dovhyj deň

večur neprichodit,

najlipše ked tma

na rande ša chodit.

Oni tak chodili

na večur čekali,

už jedno druhoho

v svojim serci mali.

Na tot teplyj vitor

dovho spominali,

i todi poduval

ked ša roschodžali.

Rodiče jej prinutili

druhoho zobrati,

tak bylo sudene

tak ša malo stati.

Dovho na tot vitrik

teplyj spominala,

bo nutena laska

skoro stroskotala.

Milyj ša oženil

už šancu nemala,

takyj konec planyj

nikda nečekala.

Zelena rosada
Rosada, rosada

zelena rosada,

frajir doštudoval

a ja tomu rada.

Ked rosadu sadili

zme ša zoznamili,

ale každyj deň

zme spolu nebyli.

Ked prazdniny mal

zme soj užyvali,

každyj deň v prirodi

zme ša stričavali.

I na promociach

milomu jem byla,

v tim misti oslava

barz velika byla.

Dekanti tam meno

každoho čitali,

odkyle je rodak

titul priznavali.

Barz ňa potišylo

ked joho čitali,

za červenyj diplom

ho vyznamenali.

Nebylo takych veľo

dobri zme sluchali,

od šťasťa po licach

slzy nam stikali.

Tam na promociach

do rodiny ňa prijali,

i bohatu svaľbu

už naplanovali.

Ked z maloj rosady

kapustu zberali,

už zme pri oltari

zos milym stojali.

Rydžiky

Od davna jem v liši

kumičko nebyla,

a tak rada jem

na hriby chodila.

Ridžiky barz smačny

jem ich nakladala,

cila naša rodina

barz rada ich mala.

Deskaj ša stratili?

neznam što ša stalo?

asi im v tim liši

dašto chybovalo.

Robili postreky

i tam ša dostali,

už barz dovhu dobu

ša neukazali.

Ale už zajs rosnut

ľude povidali,

što keby zme ša

do lisa vybrali?

Vybrali ša do lisa

ridžiky hledali,

už z daleka na nich

z mochu pozerali.

Tiko ich po kopi

iši nevidili,

netrebalo choditi

lem soj ku nim šili.

Obidvi košyky

povny nazberali,

škoda, že už vece

košykiv nemali.

Iši ša verneme

škoda zochabiti,
budut nakladany

dobri nam chutiti.

Naloženy ridžiky

cilu zimu mali,

ku každomu mesu

dobri smakovali.

Priotravena

Išla baba dolom selom

za brich ša trimala,

rano byla v liši

hriby nazberala.

Žviduje ša chlop

čom  tak brich trimate?

na tehotnu ženu

už nevypadate.

Na obid na masli

hriby jem pražyla,

a kvasnym molokom

iši jem zapila.

Odrazu v žaludku

hriby štrajkovali,

de chodit kraľ piše

tam ňa vyhaňali.

Žeby jem otravu

daku nedostala,

palinky vypiti

doma jem nemala.

Idu soj do korčmy

palinky vypiti,

pote chope zomnom

bude lipše piti.

Pro chlopa i sebe

palinku objidnala,

jaky hriby našla

mu rozpovidala.

Taky šumny červeny

bily bodky mali,

na cibuľi z maslom

dobri smakovali.

Mate šťasťa babo

ste ša priotravili,

zato ste na zachod

tak často chodili.

Tak bylo kačmaru

iši raz nam dajte!

jedovaty hriby

babo nezberajte.

De ša tak ponajľaš?

Počekaj divčatko

de ša tak ponahľaš?

može toho pered sobom

paribka nahaňaš?

Tebe nepočekam

tamtoho nahaňam,

neprijemny veci

soj znim vyrovnavam.

Zato tak utikat

tratit ša mi z oči,

o vinok zelenyj

pripravil ňa v noči.

Že vin peršyj nebyl

povidal mi rano,

že natim vinočku

už bylo robeno.

Ked ša nerozumit

ta naj neprobuje,

cirkus mu narobľu

toto oľutuje.

Najvekšyj frairkoš

v cili okolici,

ukral vin vinočok

už nejedni divci.

I včera ho dvi

po misti jimali,

jakyj to frairkoš
pizno ša doznali.

Každyj nasľubuje

pak ša stratit z oči,

keby jes chotila

možu ti pomoči.

Ja ťa neoklamu

kebys ňa chotila,

budu z tobom chodil

kebys dovolila.

Jak našy štatnici

lem nasľubujete,

divku oklamete

na sľub zabudete.

Šytko ša zminilo

Často zme špivali,

v ti naši dolini,

ked me na družstevnim

spoločni robili.

Veselo tu bylo

stroji pomahali,

spoločni zme svoji

zemli obrabľali.

Robota pid nosom

dobri ša nam žylo,

na veliky starosti

dovodu nebylo.

Poľa obrobeny

radisť pozerati,

nedali zme zemľam

terňom zarastati.

Poľa teper našy

terňom zarastajut,

družstevnici na nich

ani nešpivajut.

Šytko ša zminilo

nechce ša viriti,

ale tak ša stalo

tak mušilo proti.

I molody ľude

robotu tu mali,

lem na vylet za hranici

todi cestovali.

Sela rozkvitali

ľude budovali,

teper opuščeny

domy tu zostali.

Už lem dochodkari

po selach byvajut,

diti za hranicami

robotu hledajut.

Sem tam iši ptachy

sobi zašpivajut,

ked zerna dos mali

už lem spominajut.

Prite chlopci

Prite na ohľady

vybrati vam dame,

štiri divky doma

už na vydaj mame.

Robotny i slušny

neobanujete!

šyroko daleko

karjšy nenajdete!

Rozkvitli jak ružy

dobri vychovany,

taky dobry divky

hneskaj sut hledany.

Od maleňka nam

lem radisť robili,

jedna lipše jak druha

v školi ša učili.

Každa školovana

i dochtovku mame,

totu vozme dochtor

to už dobri zname.

Ostatňi vysoke

vzdelaňa nemajut,

ale vyučeny

robotu už majut.

Najmolodša chyžu

už od nas dostala,

žeby nas v starobi

dajak dochovala.

Chto ša tu priženit

tot neobanuje,

bo v nas od davna

dobri ša gazduje.

Bohatstvo našytko

ale my ho mame,

zato i dobroho

zaťa tu čekame.

A ostatňi dvi?

voľnu ruku majut,

prite donas chlopci

už na vas čekajut.

Nova mitla

Barz dovho na lipšy

časy zme čekali,

bo vlady pered tom

lem nam sľubovali.

De trebalo dati

tam malo davali,

chto mal veľo korun

tomu pomahali.

Z čoho štat bohatne

šytko rozprodali,

nečudo, že na šytko

piňazi nemali.

Ale nova vlada

odvahu nebrala,

konečni porjadok

robiti začala.

Jak toto dokažut

šytky zme zvedavy,

bo už tu trebalo
dajakoj napravy.

Strategicky podniky

nazad odkupujut,

što bylo dorohe

pomaly znižujut.

I na ministerstvach

už mušat šetriti,

bo porožňu kasu

treba naplniti.

Zos nadmernych plativ

vyšu daň davajut,

i tym chudobnišym

pokus pridavajut.

Lem keby im vyšlo

jak naplanovali,

žeby horšu mitlu

zme nekupovali.

Zato im netreba

nohy pidkopuvati,

za dobro pro ľudi

treba bojovati!

Priroda pro každoho

Jednak švitit sonce

na každoho jednoho,

priroda stvorena

je tu pro každoho.

Keby zme rozumnňi

jej využyvali,

a do ňoj zbitočni

nezašahovali.

Viky nam služyla

čom jej drancujeme?

každyj lem korotko

soj vňi požyjeme.

Korotkyj žyvot naš

spory nehledajme,

konečňi jak ľude

spolu nažyvajme.

Vojen bylo dos

žyjme už v pokoji,

bo vojna prinašat

lem žali i boli.

Žeby na nas sonce

se jasne švitilo,

žeby ša nam šytkym

lem dobri vodilo.

Žeby štaty spolu

spolupracovali,

sporu midži sobom

žeby nehledali.

Doterajšy vojny

nas nepoučili,

neje dňa žeby domy

dakde nehorili.

Ničime prirodu

šytko što vňi žyje,

nikda rozumnyj tvor

tak nerozhoduje.

Hlivy
Rosnut sobi v liši

i na starim buku,

šumňi  vypadajut

v tim sivim klobuku.

Dobra jedla huba

v polivci smakuje,

chto jej najde v liši

tot ša poraduje.

V pikantnim nalevi

do skla naložena,

na zimu v domacnosti

v špajzi odložena.

I meso z prilohom

lipše nam smakuje,

i ked naš žaludok

skoro jej nestruje.
Rosne až do zimy

i v zimi najdeme,

hlivu ustricovu

doma pestujeme.

Hlivu ustricovu

už veľo pestuje,

i ked soj plodnici

v obchodi kupuje.

Do dereva abo solomy

treba zaočkovati,

prez rik soj urodu

možeme zberati.

Veľo misca nezabere

v malim pestujeme,

choditi po liši

nepotrebujeme.

Tiko skonzumujeme

tiko natorhame,

koli chceme se

doma čerstvy mame.

Rosnut i jednotlivo

vece druhiv mame,

zberajme lem toty

što dobri pozname.

Ked ša chlopci poschodžajut

Ked ša chlopci večur

v korčmi poschodžajut,

šelijaky reči

midži sobom majut.

To tak jak keby ste

kroniku čitali,

keby toty reči

ste tam vysluchali.

Neje tam hlupoho

každyj lem mudruje,

palinka jazyky

dobri rozvjazuje.
Što bylo a jak bude

oni šytko znajut,

politici ša im

ťažko vyrovnajut.

Jedny hrajut karty

druhy kibicujut,

najvece o ženach

chlopi bišidujut.

Že ženy jazyky

jak meč ostry majut,

dakotrym chlopim

ša nevyrovnajut.

Dym by ša tam dal

nožykom krajti,

treby často mistnosť

kuščik prevetrati.

Neraz ostry slova

i facky litajut,

pohary jak vesmirny

taniry litajut.

Tak to v korčmi byvat

kačmar ša raduje,

i tot što nerozbil

potim im zučtuje.

Toty što ša bili

skoro ša zmirili,

na dokaz kamaratstva

iši soj vypili.

Javore zelenyj

Plakal javor zelenyj

ho pidrizovali,

rdisť ľuďom urobiti

z ňoho rychrovali.

Iši jem nestaryj

čom už ňa rižete?

što lem z mene ľude

urobiti chcete?

Takyj už tvi osud

javore zelenyj,

bo jes na hušličky

takyj jak stvorenyj.

Takyj krasnyj zvuk

už druhy nemajut,

zato druhy stromy

ani nehledajut.

Dovho majster robit

dovho ša morduje,

ked na tebe tonky

struny naťihuje.

Tak jak keby struny

na tobi plakali,

takyj krasnyj zvuk

majstrove im dali.

Ked muzikant zahrat

ľudi roztancuje,

zato ťa na hušli

majster pidrizuje.

Keby jes posluchal

što z ťa dokazali,

neľutoval by jes

že ťa pidrizali.

Za dobry hušličky

tobi ďakujeme,

zato ťa javore

tak potrebujeme.

Rada tancovala

Jedna krasna divka

dobri tancovala,

nikda na zabavi

docho nestojala.

Rada tancovala

se vesela byla,

ji dobra nalada

nikda nechybila.

Byla pracovita

doma pomahala,

popri zamestnaňi

iši študovala.

Tanečnikiv sobi

barz nevyberala,

ked byla zabava

jej nevynechala.

Totu jej veselosť

divky zavidili,

bo paribsky oči

lem na ňu smotrili.

Rada zos chlopcami

soj pobišidovala,

ale žadnu lasku

im nesľubovala.

Pozerali za ňom

barz ša im pačila,

na toho svojoho

iši netrafila.

Jakoho by chcela

takoho by mala,

laska pro ňu iši

nebyla trvala.

Nikda na zabavi

dovho neostala,

darmo jej prosili

žeby tam zostala.

Keby ne robota

a keby ne spaňa,

do rana bym chlopci

z vami tancovala.

Treti narodeniny

Tiko maš Zuzanko rokiv?

milo ša zašmije,

tri palčiky každomu

takoj ukazuje.

Mama tortu paradnu

na stil postavila,

tri maleňky švičky

na ňi zapalila.

Očka ša ji rozžarili

radisť z toho mala,

zme ša našmijali

jak do nich fukala.

Jak šveta trojca

tri švičky horili,

ale zahasiti

ša ji podarili.

Na narodeniny treťi

žehličku dostala,

mali ste viditi

jak ša radovala.

Totu malu hračku

takoj vyskušala,

što prišlo pid ruky

takoj bigľovala.

Iši veľo darkiv

Zuzanka dostala,

pokupili babky

kupila i mama.

I od kresnych veľo

darčekiv dostala,

za šytky darčeky

sumňi ďakovala.

Že pide do školky

už ša pochvalila,

že jej bude babka

každyj deň vodila.

Prefikana liška

Jedna stara liška
v noči kurky krala,

ku kurniku ticho

se ša prikradala.

Nichto ju neimal

dobri ša darilo,

ale v noči spati

liški ša chotilo.

Od teper už nebudu

bilyj deň chodila,

kurky sobi budu

nadale nosila.

Nemušu už kurnik

v noči otvorjati,

kurky budut sobi

po dvori bihati.

Lem što kuru žala

už psy zabrechali,

kurku vypustila

už ju nahaňali.

Nedaleko lis

ňa nepojimajut,

i ked nohy stary

ale vytrimajut.

Už ju dohaňali

skoro rozmyšľala,

de by svoje tilo

šykovňi schovala.

Dudlu v buku zbačila

jak strela vletila,

už jem ša pred psami

teper zachranila.

Prefikana liška

ša prepočitala,

cilyj chvist do dudly

sobi neschovala.

Neoplatit ša krasti

pamjatajte ľude,

bo každe zlodijstvo

potrestane bude!
Od začatku roka

Zima byla rjadna

barz dovho trimala,

veľo korun každomu

na pliňi zobrala.

Teple oblečiňa

dovho ša nosilo,

teplo barz pomaly

ku nam prichodilo.

Zima vladnuti jari

barz nedovoľovala,

i jarna robota

na poli meškala.

V juli horučavy

ľudi mordovali,

infarkty, upaly

žyvoty soj brali.

Povodňi zaplavy

sopky ožyvali,

i oni jak daň

sobi vyberali.

August ša zos julom

nedast porovnati,

teploty poklesli

začalo padati.

A jak bude dale

to iši nezname,

ale teplu ošiň

radi privitame.

Lem keby cholodno

dovho netrimalo,

ani tiko dodžu

by už netrebalo.

Može dovha zima

už taka nebude,

plynu ušporime

skoršie jar pride.

Staršy spominajut

Často spominajut

na molodisť svoju,

už volosy sivy

krašľat im holovu.

Každyj už za sobom

daky roky mame,

što bylo a jak je

soj provnavame.

Iši našy rodiče

často spominali,

jak bosy za korovami

po liši bihali.

My už jaky taky

topanočky mali,

na tabličku z graflikom

už zme nepisali.

Šlabikat, zošit, tužku

do tašky zme klali,

i rodiče už nas

lipše oblikali.

V prepichu zme diti

svoji nechovali,

ale što trebalo

šytko zme im dali.

Diti našych diti

už nechcut viriti,

že tak ťažko bylo

nam dakoli žyti.

Što duša zachoče

dneskaj šytko majut,

rodiče na pole

ich nevyhaňajut.

Za jedno storočie

veľo ša zminilo,

ale z roka na rik

už ša lipše žylo.

Lišivky

Dobry jedly hriby

každyj ich zberame,

lišivky-kurjatka

tak ich nazyvame.

Jak maly kurjatka

kolo kurky rosnut,

tak i oni v liši

kolo staršych rosnut.

Od maja do novembra

v liši ša žovtijut,

rosnut v každim liši

oni lis milujut.

Rosnut soj pokopi

dobri ša zberajut,

i nehubara oni

do lisa ťahajut.

Doma obľubeny

polivci chuť dajut,

dobri ša na zimu

do skla nakladajut.

Toty krasny hriby

od davna pozname,

ked rosnut ta košyky

povny nazberame.

Do nich jak do druhych

ľude nekopajut,

tem toty što žadny

hriby nepoznajut.

Dobryj hribar znat

de iích mat zberati,

znat, že ho tam

se budut čekati.

Plavky za milion
Zo ženom ku morju

zme ša rychtovali,

taky plavky na ňu

v obchodi nemali.

Ale žena sobi

dobri rozdumala,

zo skriňi leňane

polotno ťahala.

Mašynu zme mali

do šyťa ša dala,

za necilyj deň

hotovy ich mala.

Zo staroho chomuta

blancari zobrala,

na podprsenku i plavky

ich ponašyvala.

Z každoj strany dobri

na nich posmotrila,

blancari sidolom

šumňi vyleštila.

Na plaži jak pava

pišni soj kračala,

perše sobi nohy

na kraji mačala.

Jak šila do morja

vlny ša pidňali,

šytky što tam byli

na ňu pozerali.

Z každoj strany ženy

plavky obzerali,

na sonci blancari

jak zlato bliskali.

Žeby navrh prodala

milion nukali,

že ku milionu

i auto by dali.

Obidvoje takoj

suhlas zme im dali,

na uati z milionom

zme ša navertali.

V Chorvatsku

Žvidal ša ňa Chorvat

či mjem iši suka,

šos oj dovoľuje

nejem iši hlupa!

To u nich slobodu

ženu tak volajut,

že u nas uražka

to oni neznajut.

Až ked mi vyšvitlil

jem ša nehnivala,

bo bym poza ucha

jednu mu vyťala.

Pozval ňa na sladoled

oči jem otvorjala,

že to je zmerzlina

pak jem ša doznala.

Lipša je jak naša

dobri ša lizala,

či nekupit dalšu

jem ša ho žvidala.

Dobryj Chorvatisko

štom chcela kupoval,

ľude vinš a doňa

asi zamiloval.

Že mat šumnu kuču

či nechcu viditi,

ja na kuči doma

možu soj smotriti!

Zajs mi vyšvitľoval

že to joho chata,

že joho rodina

v Chorvatsku bohata.

Kuču jem smotrila

ša mi zapačila,

do toho Chorvata

jem ša zaľubila.
Budu ja ku ňomu

každyj rik chodila,

už i po Chorvatsky

jem ša pidučila.

Dorohyj perstiň

Hledajte paribci

perstiň jem stratila,

jak jem konopelky

v močili močila.

Šmyknul ša mi z ruky

upal do močila,

chopiti do ruky

už jem nestačila.

Veľo drahokamiv

frajir mi daroval,

až tam v Americi

tot perstiň kupoval.

Nechoču pisati

že jem ho stratila,

bude sobi dumal

že jem ho zradila.

Ked mi ho najdete

neobanujete,

dobroj palinočky

od ňa vypijete.

Po cilim močili

paribci hledali,

ale ani jeden

tam šťasťa nemali.

Nehladajte paribci

v fartuchu hom mala,

bo pered močiňom

z ruky jem ho zňala.

Jakos jem zabyla

že jem ho schovala,

zbitočňi na pomič

jem vas zavolala.

Ale palinočky

dobroj vypijete,

ked na večur chlopci

do mene pridete.

Dobri vydumal

Jeden už vydumal

mudri namojveru,

može  mu uďiľat

Nobelovu cenu.

Robotu pro každoho

šykovni vydumal,

veľo noči nespal

nad tym rozdumoval.

Tuňi auta i alkohol

by zme prodavali,

barz blizko robotu

by zme každyj mali.

Na auta servisy

by zme budovali,

tam tišači ľudi

by zme zamestnali.

Z pohrebny služby

by ša rozšyrovali,

zajs dalšy tišači

by ša zamestnali.

I nemocnic vece

by zme budovali,

i tam by ša veľo

ľudi zamestnali.

Take jednoduche

lem kus podumati,

a vlada nemože

sobi rady dati.

Na šytku robotu

by nas bylo malo,

i zahraničnu pomič

by nam už trebalo.

Ušpory na dochodkaroch

veliky by byli,

miliony ľudi

by ša nedožyli.

Jedna baba povidala

Jedna baba mistom

spravy roznašala,

nichto i neviril

bo rada ľabdala.

Že už komunisti

nazad ša vertajut,

vo vladi mistečka

už sobi hledajut.

Jak bylo pered tym

i teper tak bude,

kuščik iši lipše

komunizmus pride.

Sukromnictvo zostane

ale pid dohľadom,

nichto tu nebude

barz velikym panom.

Dakotry už z toho

do infarktu chpali,

jak ša toto šytko

od baby doznali.

Chto nebude robil

bude potrestanyj,

zo štatu na Sibir

bude vykazanyj.

Nichto nam nebude

už tu rozkazoval,

nebude podniky

už privatizoval.

Školy, zdravotnictvo

zajs bezplatne bude,

i poza hranici

choditi ša bude.

Iši veľo toho

baba nakecala,

asi ša predčasňi

z blazinca dostala.

Dejiny do zadu

ša neobertajut,

veľo toho ľude

hneskaj nakecajut.

Spita baba

Išla baba pjana

neznat de ša spila,

barz veľo plainky

vypiti mušila.

Išla kolo plota

štachtiku vyrvala,

zo štachtikom na zemli

ležati zostala.

Išli chlopi okolo

što infarkt dostala?

cilkom bez žyvota

pid plotom ležala.

U ust do ust dychaňa

takoj ji davali,

že to neje infarkt

takoj ša doznali.

Chlopi ona žyva

už slabo charčala,

gazdivska slivovica

kolo ňoj voňala.

Kus počekaj babo

my ťa prebereme,

daz dva vidra vody

na ťa vylijeme.

Po studeni sprchi

oči otvorila,

jak zmoknuta mačka

na chlopiv smotrila.

Šak to ne Velikdeň

što chlopi robie?

kus jem soj vypila

što to nevidite?

Až teraz ji zaplo

de ša tak opila,

kolo svoho kuma

na navštevi byla.

Chlopim ďakovala

že tam nezostala,

može by do rana

pid tym plozom spala.

Padat lisťa

Padat lisťa žovte

vitrom polituje,

pid stromom koberec

farebnyj rychtuje.

Listok ku listočku

na zemľu padajut,

šelijaky farby

už na sobi majut.

Stromy osirijut

lisťa z nich opadat,

priroda na zimnyj

spanok ša ukladat.

Iši lisny plody

ľude dozberajut,

do kobrika posledňi

hriby ukladajut.

Lis ostane pustyj

šytko šnih prikryje,

šytko ša na zimu

v liši pripravuje.

Serny i jeleňi

krmelci hledajut,

poľovnici pro nich

se tam dašto dajut.

Ostatni po dirach

ša poukryvali,

zasoby na zimu

soj zaobstarali.

Lem dravci zasoby

žadny nehledajut,

oni čerstve meso

každyj deň zhaňajut.

Červeňaky

Našla baba červeňaka

ša poradovala,

davno v rukach takyj

tverdyj netrimala.

Holovka jak maľovana

koriň jak mat byti,

škoda take zlato

v liši zochabiti.

Keby ša tak dal

chlopovi pryšyti,

nemušila by jem

tak dovho postiti.

Tot stojit jak švička

kebym takyj mala,

pid perinom mužovi

by jem nešuľkala.

Od večera do rana

byl by pripravenyj,

jak vojak na varti

byl by postavenyj.

Nazberala vece

mužovi ukazala,

posmoť tiko tverdych

jem soj nazberala.

Lem toto ti chybit?

rozum jes stratila?

svoji kilometry

už jes odjazdila!

Nevydumuj stara

nariž ich na dribno,

z popraženych bude

celkom dobre jidlo.

Takym starym ľuďom

už nechce stojati,

narobili ša dos

chcut odpočivati.

Posmoť na sušidu

čom ša nesťažuje?

ale ona svomu

Viagru kupuje.

Pozdrav od morja

Pozdravuju Vas

od Čornoho morja,

pomaly ša končit

dovolenka moja.

Toto more nečorne

čom tak ho volajut?

to už krajše meno

pro ňoho nemajut?

Krasne toto more

farby svoji minit,

modre i zelene

na bilo ša pinit.

Partija tu dobra

denni ša kupame,

abo dašto na pamiatku

pri mori mhledame.

Kupelne mistečko

Soči ho volajut,

ty šytky uličky

iny stromy majut.

Kaukaz nedaleko

šnih ša tam bilije,

ale tu prijemne

solnečo nam hrije.

Dobryj odpočinok

každyj sil nabere,

z morja na pamiatku

dašto soj zobere.

Dnu tu utikajut

konec dovolenky,

na more zostanut

prijemny spomenky.

Doma Vam rozpovim

choc i do pivnoči,

ale Čorne more

je čorne lem v noči.

Čom by zme ša nešmijali

Čom by zme ša nešmijali

humor mame radi,

na poli v zavodi

abo na poradi.

Dobromu humoru

každyj ša zašmije,

dachto zos humoru

cilyj žyvot žyje.

I važeny ľude

radi humor majut,

dakotry dokince

i vtipy skladajut.

Bez humoru smutno

by na šviti bylo,

dobroho humoru

nikda dos nebylo.

Čim dale ta lipšyj

humor vymyšľame,

nasititi dobroho

nikda ša nezname.

Humor patrit k žyvotu

naladu dodavt,

dachto od humoru

po zemli ša vaľat.

Humor ľudi ličit

i šmich izdravuje,

lipše krov po žylach

od ňoho koluje.

Dovše žyje tot

chto ša denni šmije,

humor na cilim šviti

i ľudi zbližuje.

Ľudova armada

Što znalo choditi

šytko rukovalo,

každoho vojaka

na vojni trebalo..ň

V socialistickim druchu

šytkych nas cvičili,

vydobytky socializmu

pevňi tme stražyli.

Na obranu šytkych

nas pripravovali,

diverzanti priti

do nas ša bojali.

A že zme ľudova

zo zme dokazali,

na poľach v zavodoch

zme brigadovali.

Kotry režim neľubili

ťažko tam robili,

pracovny tabory

pro nich zarjadili.

Popi kamiňa lamali

inženiri šoferovali,

zo zakladnym vzdelaňom

im rozkazovali.

Velili dakotry

ani zakladne nemali,

ale vojnu dobru

urobiti znali.

Jeden tam došahnul

hodnosť generala,

ked ramada na semeno

konič pestovala.

Na vyrobňi spravi

Na vyrobňi spravi

predseda ša sťažuje,

že mu veľo ľudi

na družstvi chybuje.

Stary nevladajut

ale pomahajut,

molody soj v korčmi

pivo popivajut.

Sudruhu predsedo

kardy zme ti dali,

i tebe do funkcii

komuniste dali.

Skončil jes i VUML

kus tam rozdumujte,

molodych do roboty

zainteresujte.

Keby ste ich dobri

na družstvi platili,

i molody ľude

radi by robili.

Prišol raz do korčmy

a už agituje,

chto piv kila parkiv

do sebe zladuje?

A chto dokažete

dvacet piv vypiti?

furt ša hlasil jeden

što nechcel robiti.

Dokazaliá by ste

jeden stoh zložyti?

nichto ša nechotil

ku tomu hlasiti.

Prihlaste ša dachto!

treba stoh zložyti,

nebudu lem ja

furt ša tu hlasiti!

Zbitočňi jes sadil

Dozrivajut bandurky
vartujte ich ľude!

bo zberati urodu

dacjto druhyj bude!

Zahumenky maly

obrobili ľude,

pohnojili, ohartali

že bandurok bude.

Byľanka zelena

krasna zvyrastala,

sem tam mandolinka

daka zadžmurkala.

Može pizno mandulinky

o nich ša doznali,

už remeslo od nich

dvojnohy zobrali.

Stačit lem byľanku

hori pidrovnati,

možete bandurky

sobi vyberati.

Jednu krajšu jak druhu

kladeš do kobrika,

jak v samoobsluhi

nit tu obchodnika.

Maly nekupuješ

lem toty veliky,

skorše naplnime

veliky kobriky.

Ked už pride gazda

kotryj nevartoval,

lem rukami nad nima

bude zalamoval.

Posadil jes gazdo?

nebudeš ich bral!

bo urodu z poľa

už ti druhyj žal.

Romove i bily

na nich ša hostili,

bud rad, že byľanku

iši zochabili.

Skleroza

Pride babka k dochtorovi

babko što vas bolit?

pan dochtor už rozum

od mene odchodit!

U psichiatra babko

vas vyšetriti dame,

že čom Vam odchodit

potim ša dozname.

Ale ja nešalena

ja ša dobri čuju,

lem ked dašto choču

dovho rozdumuju.

Rozpovičte babko

jak ša prejavuje?

nehučit Vam v holovi

Vas nezamituje?

Nezamachujte doktore

iši vrino idu,

lem ked idu dakde

neznam po što idu.

Išlam do obchodu

chliba soj kupiti,

dovhom rozmyšľala

što to chcu kupiti.

Teper babko chapu
sklerozu už mate,

zato veľo veci

soj nepamjatate.

Kupte sobi notes

tam soj zapišete,

na psichiatra babko

už nepotrebujete.

Prebačte pan doktor

žem Vas vyrušila,

ja ša do obchodu

pro tot chlip pustila.

Sovieti riadili

Dva roky vojenčiny

zakonom ša stalo,

podľa sovietskoho vzoru

šytko fungovalo.

Po šytkych kasarňach

už zme hesla mali,

„Za vlasť za socialuzmus!

šadi sme čitali.

Služyme narodu

vchod kasarňi zdobil,

ale ani vojak

nerad po nich chodil.

Zo sovietskym vzorom

strilili ste ša šadi,

i v jedalňi vojaci

keď za stil šidali.

Rusky poradcove

rozumy davali,

dostojnici tancovali

jak oni im hrali.

Na takticku pripravu

ťažka plnopoľna,

ta to taka byla

chlopi todi vojna.

Cilyj vojenskyj vystroj

zme na sobi mali,

jak vianočnyj stromik

tak zme vypadali.

Keby išlo na ostro

ťažko ša schovati,

zos takym vystrojom

ťažko bojovati.

Ale na cvičiňu

šytko zme vyhrali,

nepriateľovi šancu

žadnu zme nedali.

Tota ša mi pačit
Tota ša mi pačit

totu soj zoberu,

bud mal nakrajšu

v okolici ženu.

Dobri jej nepoznam

barz je ku mi mila,

može lem dobrotu

bude mi robila.

Vypadat projadna

a i robotliva,

ani kolo mene

nebude liniva.

Ked ša na rodičiv

i ona pridala,

bude kolo mene

jak v raju ša mala.

Už jem ša oženil

žena ša zminila,

už šytka dobrota

ša z ňoj vytratila.

Už mi rozkazuje

nedast mi dychati,

i vyplatnu pasku

mušu ji vkazati.

Zbohom kamaraťa

i mila korčmička,

už mi rozkazuje

moja polovička.

Rozdumajte dobri

iši pri oltari,

žeby ste soj jarmo

na karch nevišali.

Može dobri bude

Iši jak nebylo

jak sobi dumame,

može ša raz ľude

toho dočekame.

Dumame o raji?

može že raz bude,

ale što nam z toho

ked nas už nebude.

Nabožensky poslove

raj v nebi sľubujut,

ani oni nevirjat

že v tim raji budut.

Nichto z toho raju

nič nam neodpisal,

keby egzistoval

dachto by napisal.

Raj i peklo ľude

tu na zemli mame,

dokazy netreba

dobri otim zname.

Jedny žyjut v raju

druhy peklo majut,

šytko sobi ľude

sami vytvarjajut.

Ani z pekla iši

nichto neodpisal,

keby take bylo

dachto by napsial.

Nemožeme dovho

ku rozumu proti,

musit to tak ľude

na tim šviti byti?
